
ᑐᓐᓂᕆᔭᐅᔪᖅ ᐅᑯᓄᖓ 
 

ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ 
 

ᐆᒧᖓ 
 
ᑐᑭᓯᒋᐊᕈᑎ:         ᑲᒪᒋᔭᕆᐊᓕᒃ: X 
 
ᐃᓱᒪᒋᔭᔅᓴᖅ:   ᐊᐃᕕᕋᓱᒍᒪᔪᑦ ᐱᓯᔅᓯᒧᑦ ᓴᕕᑦᑕᓕᒻᒥᒃ ᖃᔾᔪᖃᓪᓗᑎᒃ  
 
ᓇᑭᓐᖔᓐᓂᖓ:  
 
ᐱᔪᒪᓇᓲᑎᑦ ᐆᒃᑐᕈᒪᓂᒻᒧᑦ ᐱᓯᔅᓯᒥᒃ ᓴᕕᑦᑕᖃᖅᑐᒥᒃ ᖃᔾᔪᖃᓪᓗᑎᒃ ᐊᐃᕕᕋᓱᒍᒪᔪᑦ ᓄᑖᖑᖏᑦᑐᑦ 
ᐊᐃᕕᕈᓐᓇᖅᑎᑕᐅᒐᒥᒃ ᑭᒃᑯᓕᒫᑦ ᒪᑐᐃᕈᑎᓂᐊᒍᑦ. ᑕᒪᓐᓇ ᐃᓱᒪᒋᔭᐅᔪᔅᓴᖅ ᑐᓐᓂᕆᔭᐅᓂᑰᔪᖅ ᓯᕗᓂᐊᒍᑦ 
ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ; 2004-ᖑᑎᓪᓗᒍ, ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᑦ 
ᐊᖅᑮᓚᐅᖅᑐᑦ ᐊᑐᓐᖏᑲᐃᓐᓇᖁᔨᓪᓗᑎᒃ ᐱᓯᔅᓯᓂᒃ ᕿᑭᐅᑦᑕᐅᔭᓂᓪᓗ ᐊᐃᕕᕋᓱᑦᑎᑕᐅᓲᖑᔪᓂᒃ 
(ᐱᖁᔨᕗᖔᕈᑎ 04-096).  
 
ᐊᕐᕌᒍᓂ ᖃᔅᓯᐊᔾᔪᓐᓄᑦ ᐱᔪᒪᓂᖃᖅᓯᒪᒋᕗᖅ ᐅᓪᓗᒥᒧᑦ ᐊᑐᕈᒪᔪᓂᒃ ᐱᓯᔅᓯᒥᒃ ᓴᕕᑦᑕᖃᖅᑐᒥᒃ ᖃᔾᔪᒥᒃ 
ᐊᑐᓪᓗᑎᒃ ᐊᐃᕕᕋᓱᒍᒪᓪᓗᑎᒃ ᓂᕈᐊᕆᓪᓗᓂᔾᔪᒃ. ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᑕᒪᐃᓐᓄᑦ ᐱᔪᒪᔾᔪᑎᓂᒃ 
ᐊᖏᖅᓯᓯᒪᓐᖏᓚᑦ ᐊᖑᓇᓱᑦᑎᓂᒃ ᐊᐅᓪᓚᐅᔾᔨᐅᔪᓂᓪᓗ. ᑕᒪᐃᓂᓕᒫᖅ ᑖᒃᑯᐊ ᐱᔪᒪᔾᔪᑏᑦ 
ᐊᖏᖅᑕᐅᓯᒪᓐᖏᑦᑐᐃᓐᓇᑦ.  
 
ᐳᐃᔨᒧᑦ ᒪᓕᒐᕋᓛᖑᔪᑦ ᐱᖁᔭᖓᓐᓄᑦ ᐊᑦᑕᑕᖅᓯᒪᔪᑦ ᐃᒪᓐᓇ ᐅᖃᐅᓯᖃᖅᐳᑦ: 
 
ᐅᖃᐅᓯᖅᑕᖅ 25:  
ᑭᓇᑐᐃᓐᓇᑦᑎᐊᖅ ᐊᐃᕕᕋᓱᒋᐊᖃᓐᖏᑦᑐᖅ ᖁᑭᐅᑎᒧᑦ ᑭᓯᐊᓂ ᐃᒪᓐᓇᑎᒋᑦ ᖁᑭᐅᑎᒥᒃ ᐊᑐᕈᓂ 

A) ᖁᑭᐅᑎᖓ ᓱᓇᒐᖃᓪᓗᓂ ᑎᓯᔫᓐᖏᑦᑐᓂᒃ ᖄᐹᖃᖏᓪᓗᓂ ᐊᒻᒪᓗᑦᑕᐅᖅ ᓯᒐᓐᓂᐊᑕ ᓲᖑᓂᖓ 
ᑐᖔᓃᓐᖏᓪᓗᓂ 1,500 ᐃᓯᒐᑦ ᐅᖁᒪᐃᓐᓃᑦ (ᐋᖅᑭᖓᑕ ᑲᐴᑎᓂᖓ); ᐅᕝᕙᓘᓐᓃᑦ 

B) ᐊᖅᑭᓛᓐᓂᐅᑎᖓ ᓱᓇᒐᖃᓪᓗᓂ ᐃᓗᐃᑦᑑᔪᒥᒃ ᑖᓐᓇᓗ ᐋᖅᑭᒋᔭᖓᑕ ᑲᐴᑎᒋᐊᓐᓂᖓ 
ᑐᖔᓃᖏᓪᓗᓂ 1,500 ᐃᓯᒐᑦ ᐅᖁᒪᐃᓐᓂᖏᓄᑦ.  

  
ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᓇᓗᓇᐃᖅᓯᓯᒪᕗᑦ ᐃᓱᒫᓗᒍᑎᔅᓴᕆᔭᒥᓐᓂᒃ ᐊᑐᖅᑐᖃᕋᔭᕈᓂ ᐱᓯᔅᓯᒥᒃ 
ᓴᕕᑦᑕᓕᒻᒥᒃ ᖃᔾᔪᖃᓪᓗᑎᒃ ᐊᐃᕕᕋᓱᓪᓗᑎᒃ.  
 
ᐃᓱᒫᓗᑎᔅᓴᑦ:  

- ᐊᒥᓱᕈᕆᐊᓪᓗᑎᒃ ᑲᐴᕋᖅᑕᐅᓂᖏᑦ ᐊᓯᐅᔨᔭᐅᓂᖏᓪᓗ ᐱᓪᓗᒍ ᐳᐃᔩᑦ ᐊᐃᕖᓪᓗ ᕿᒫᓕᕋᒥᒃ 
ᐊᐅᒥᒍᑦ ᐃᐱᔾᔭᐃᒃᑯᑎᖏᓄᑦ ᐊᑐᕈᓐᓇᓲᖑᒻᒪᑕ (ᐳᐃᑦᑕᓐᖏᓪᓗᑎᒃ) ᐊᑯᓂᐅᖏᑦᑐᖅ, ᑖᓐᓇᓗ 
ᐊᐃᕕᖅ ᕿᒪᕉᑎᔪᓐᓇᖅᖢᓂ ᑲᔪᓯᑕᐃᓐᓇᓪᓗᓂ ᐊᓯᐅᔨᔭᐅᑐᐃᓐᓇᓪᓗᓂᓘᓐᓃᑦ 

- ᓴᓐᖏᔪᑦ ᐱᓯᔅᓰᑦ ᖃᔾᔪᒥᒃ ᐱᑭᐊᖅᑎᑦᑎᔪᓐᓇᒻᒪᑕ ᐊᓂᓪᓚᓪᓗᓂ ᑕᐃᒪᐃᒃᑯᓂ ᐊᓯᖔᖓᓐᓂᒃ 
ᐊᐃᕕᒻᒥᒃ ᑲᐱᓯᖃᓯᐅᑎᒐᔭᖅᖢᓂ ᐊᑕᐅᓯᒻᒧᑦ ᐱᓯᔅᓯᐅᔪᒧᑦ 

- ᖁᑭᐅᑎᒧᑦ ᖁᑭᖅᖢᒋᑦ ᐊᕚᖓᒍᑦ ᖁᖓᓯᐊᒍᓪᓘᓐᓃᑦ ᑐᖁᓴᐃᑲᐅᖅᑎᓐᓂᖅᓴᐅᒻᒪᑦ ᐳᐃᔨᒥᒃ, 
ᐱᓪᓗᒍ ᑖᓐᓇ ᑐᑉᐸᓪᓚᓐᓂᖓᓄᑦ ᐊᔅᓴᓪᓚᐃᔪᓐᓇᒻᒪᑦ ᖃᕋᓴᖓᓐᓂᒃ ᑐᖁᑲᐅᖅᑐᓐᓂᖅᓴᐅᓪᓗᑎᒃ. 
ᖃᔾᔪᒨᕈᑎᓪᓕ, ᖃᕋᓴᖓᒍᑦ ᐊᔅᓴᓪᓗᒃᑲᔭᓐᖏᒻᒪᑦ ᑕᐃᒫᒃ ᐊᐃᕕᐅᑉ ᑎᒥᑕᖓᒍᑦ ᐱᓯᑦᑕᐅᒐᔭᖅᖢᓂ 
ᐃᒻᒪᖄ ᐆᒻᒪᑎᐊᒍᑦ ᐳᕙᖏᑎᒍᓪᓘᓐᓃᑦ. ᑕᒪᓐᓇ ᐊᐅᖏᕈᑎᓂᖓᓄᑦ ᐊᒻᒪ/ᐅᕝᕙᓘᓐᓃᑦ ᐃᐱᓗᓂ 
ᐳᐃᔨᐅᔪᖅ ᑕᒪᓐᓇ ᑐᖁᓴᖅᑕᐅᓂᖓ ᓱᕋᐃᒐᔭᖅᖢᓂ ᐳᐃᔩᑦ ᒪᓕᒐᕋᓛᖏᓐᓂᒃ (MMR s.8) ᐆᒥᖓ: 
“ᑭᓇᑐᐃᓐᓇᖅ ᐱᓇᓱᒋᐊᖃᓐᖏᓚᖅ ᖃᓄᐃᑦᑐᑐᐃᓐᓇᒥᒃ ᐳᐃᔨᒥᒃ ᐊᓯᐊᒍᑦ ᐃᓕᖅᑯᓯᐅᔪᒃᑯᑦ 
ᑐᖁᖦᖤᐅᑎᒋᓇᓱᓪᓗᒍ ᕿᓚᒻᒥᐅᓛᖑᔪᒃᑯᑦ.”  

 
 



ᐊᑐᓕᖁᔭᐅᔪᑦ:  
 
ᑖᒃᑯᐊ ᐳᐃᔩᑦ ᐱᖁᔭᖏᓄᑦ ᒪᓕᒐᕋᓛᑦ ᐊᑐᒐᔅᓴᐅᒐᓗᐊᖅᑎᓪᓗᒋᑦ, ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐱᔪᒪᔪᑦ 
ᐃᑲᔪᖅᓲᑎᒥᒃ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓂᒃ ᑲᒪᒋᔭᐅᖁᓪᓗᒍ ᑖᓐᓇ ᐊᖅᑭᖁᔭᐅᔪᖅ 
ᐃᓕᖅᑯᓯᖃᐃᓐᓇᖁᓪᓗᒋᑦ ᐃᓅᖏᑦᑐᓄᑦ ᐊᐃᕕᕋᓱᓐᓂᕆᔭᖏᑦ ᐊᖑᓇᓱᑦᑎᐊᕈᓐᓇᓐᓂᓕᒫᖏᒍᑦ 
ᐊᑐᖅᑎᑕᐅᓗᑎᒃ ᓄᓇᕘᒥ. ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ ᐊᑐᓕᖁᔨᕗᑦ ᓄᓇᕘᒥ ᐆᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᓐᓂᒃ ᑕᐅᕗᖓᓕᒫᖅ ᐊᖅᑮᖁᓪᓗᒋᑦ ᒪᓕᓪᓗᒍ 2004-ᒥ ᐱᖁᔨᕗᖔᕈᑎᕕᓂᖓᑎᑐᑦ 
ᓇᓗᓇᐃᖁᓪᓗᒍ ᓄᓇᕘᒥ ᐊᐃᕕᕋᓱᑦᑐᑦ ᐃᓅᓐᖏᑦᑐᑦ ᐱᓯᔅᓯᓂᒃ ᖁᑭᐅᑦᑕᐅᔭᓂᓪᓘᓐᓃᑦ 
ᐊᑐᕆᐊᖃᖏᓪᓗᑎᒃ ᑖᓐᓇᓗ ᓚᐃᓴᓐᓯᓕᐊᕆᔭᓕᒫᒥᓄᑦ ᑎᑎᕋᖅᑕᐅᖃᑦᑕᓪᓗᓂ ᑭᒡᓕᓯᓂᐊᕈᑎᐅᓗᒍ 
ᐱᒋᐊᓪᓗᑎᒃ 2012-ᒥ ᐊᐃᕕᕋᓱᒍᓐᓇᖅᓯᓯᑕᐅᒍᑎᒃ.  
 
  
ᐸᓐᓇᑦᑕᐅᔪᖅ: ᐃᖃᓗᓕᕆᔨᒃᑯᑦ ᖃᐅᔨᓴᖅᑐᓕᕆᔨᒃᑯᓪᓗ 

ᑲᓇᓐᓇᖓ ᐅᑭᐅᖅᑕᖅᑑᑉ, ᕿᑎᐊᓄᑦ ᐅᑭᐅᖅᑕᖅᑐᒧᓪᓗ 
ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ  

 
ᐅᓪᓗᖓ: ᔭᓪᓄᐊᕆ 30, 2012 

